Ebe Ra Rionbora Vwe
Obe Uyono re Akpeyeren Avwanre ve lruo Ruvie Na

DECEMBER 4-10

EFE ROHE OTA RE OGHENE | ZEFANAYA
1-HEGAE 2

“Guono Jihova Besie re Ede re Ophu Royen
Ki Te”

(Zefanaya 2:2, 3) Tavwe ra ke rhe dje ovwan
yanran kere iphopho re odju mue, tavwe re ophu
ogangan re Qrovwohwo, ki rhi vwre she teye owe
ede re ophu re Qrovwohwo na. 3 Guono Orovwo-
hwo na, ovwan ihwo denden re dia oto na, ri rue
nene irhi roye, guono ovwata, guono omaevwo-
kpoto; okeovo se se si we nu vwe ede re ophu re
Orovwohwo na.

w01 2/15 18-19 eko. 5-7
Guono Jihova Besie re Ede re Ophu Royen ki Te

5 Wo sa ta: ‘Me vwomakpahoto, ji bromaphiya-
me re, mevwe Oseri re Jihova. Me je rhe yan mu
iwan na?’ Vwore uyota, a guono emu ofa vre a de
vwo vwomakpahoto ke Jihova. Izrel oyen egborho
ro vwomakpahoto ke Jihova, ekevuovo vwe oke re
Zefanaya, ihwo re Juda ru nene oma evwokpahoto
raye-en. Fikire gyena, a da ghworo egborho na. ‘A
vwo guono Jihova’ nonena churobo si e vwo vwo
oyerinkugbe ve Jihova, je sero re oyerinkugbe na
womare a vwo vwomaba ukoko royen vwe akpo
na. O mudiaphiyo a vwo rien ero re Qghene vwo
ne emu, a me je kerho re odjeke royen. Avwanre
guono Jihova oke ra da frekoto yono Ota royen,
roro kpahon, je reyo uchebro royen vwo ruiruo vwe
akpeyeren. Avwanre vwo guono ochovwen re Jihova
womare erhovwo, ji nene odjeke re ewen ofuan-
fon na, oyerinkugbe re avwanre ve Jihova ko cha
ganphiyo, o je cha nerhe avwanre vwe ‘udu, ewen,
kugbe ogangan avwanre ejobi vwo ga.—Urhi Rive
6:5; Galesha 5:22-25; Filipae 4:6, 7; Evwophia 4:11.

6 Emu rive re obe re Zefanaya 2:3 djunute yen
“guono ovwata.” Buebun re avwanre ru ewene san-
san rere e se vwo bromaphiyame, ekevuovo, o ji
fo ne a sero re iwan re ovwata re Qghene okieje.
Ihwo evo ri ru ewene jovwo, rhoma vwe uphen ke
akpo na ne o miovwo ayen. Q ghwa Iloho a vwo
guono ovwata-a, kidie ihwo re riarie avwanre phiyo
ni ofanrhie, efian eguon, ve imwemwu efa kirobo ri
shephiyo. Ekevuovo oruru ogangan re vwo ru obo
re vwerhen Jihova oma cha nerhe a honre vwoso
owevwen re vwo ru obo ri je akpo na. Eroesiri re
Oghene va Juda abo kidie o vwerokere irere re ga
Qghene-e re riariere phiyo. Ukpere avwanre vwo

vwerokere akpo na, e je a “vwe ero kere Qghene,”
rere e “ku ohwo okpokpo na phiho oma, ra mare
vwe uhoho re Qghene vwe omamo re ovwata kugbe
efuon.”—Efesos 4:24; 5:1.

7 Ekpo rerha re djenute vwe obe re Zefanaya 2:3 yen,
siere avwanre da guono usivwin vwe ede re ophu re
Jihova, e gbe je avwanre “guono omaevwokpoto.”
Kede kede yen avwanre nene eshare, eya, ve ighene
ri vwo omaevwokpoto-o rue kuegbe. Vwo ke ayen,
a vwo dia denden dia obo ri shephiyo-0. Ayen niro
ne omaevwokpoto oyen ovwiere. Ayen vwe odavwe
romobo kobaro, ayen niro ne obore ayen “guonore”
yen ma ghanre, otigyena, ayen guonero vwo vwe
kidjerhe kidjerhe. O cha da ohwo mamo siere irue-
mu tioyena da rhoma shoro ro avwanre oma! Onana
yen oke ra vwo “guono omaevwokpoto.” Vwe idjerhe
vo? Womare a vwo vwomakpoto ke Qghene, re vwo
rhiaboreyo oghwoku royen, ji rue nene ohore royen.

Hie Guono Efe Na

(Zefanaya 1:8) Vwe ede re izobo re Qrovwohwo
na—Ki mi che hwe inotu na ve emo re ovie na
kugbe ayen otu re vwe emwa erhorha vwo rhuo.

w07 11/15 11 eko. 3
Odjekoko re Obe re Nahum, Habakok, ve Zefanaya

1:8. Vwe oke re Zefanaya, ohohore ne ihwo evo “vwe
emwa erhorha vwo rhuo” kidie ayen guonore ne ire-
re re riarie ayen phiyo na si ayen te oma. O cha
dia emu re ekpa re ihwo re ga Jihova nonena vwo
davwengba ji vwo ru otigyen rere akpo na ji vwo
rhiabo reyo ayen!

(Hegae 2:9) Erhuvwu re uwevwi na vwe ukuko
na ko che yovwi no o resosug, eriyin Qrovwohwo
re otuofovwi na tare; vwe evun re etine na ke me
ke ovwan oyouvwe, eriyin Qrovwohwo re otuofo-
vwi na tare.

w07 12/1 9 eko. 3
Odjekoko re Obe re Hegae ve Zekaraya

2:9—Idjerhe vo yen ‘urinrin re uwevwin rive na
sa vwo rho ne o resosuo’? QO da havwen mamo,
vwe idjerhe erha: ikpe re uwevwin re ega re Zeru-
babel diaro te, ohwo ro yono ihwo vwe etiyin, kugbe
ihwo ri kpo etiyin ra ga Jihova. Dede ne uwevwin re
ega re Solomon bonre diarg ikpe ri te 420, vwo ne
1027 B.C.E. re te 607 B.C.E., a vwe 0 re Zerubabel
ro dia “uwevwin na,” vwo ruiruo vwe ikpe re vre 580,
vwo ne oke ra vwo bon nu vwe ukpe re 515 B.C.E.
re te oke ra vwo ghworo vwe ukpe re 70 C.E. Vwoba,



Jesu Kristi ro dia Mesaya na yono ihwo vwevunre
“uwevwin na,” ihwo re rhe ga Qghene vwe uwevwin
na ji bun vre “o resosu@” na.—Iruo Re lyinkon Na 2:
1-11.

Isese re Baibol

(Hegae 2:1-14) Vwe ukpe rive ri Darios ovie na,
vwe emeranvwe righwre na, vwe ede uje gbe ovo
re emeranvwe na, ota re Qrovwohwo da wan oma
ri Hegae re omraro na rhe. 2 Ta ota asakiephana
ke Zerubabel omo ri Shealtiel, osun ri Juda, ji
kugbe Joshua omo ri Jehozadak, orheren rode
na, ji kugbe umuku re ihwo na ri cheko, tane,
3 0Ono ri cheko vwe ohri re ovwan re mre uwevwi
nana vwe erhuvwu roye re awanre? Komavo wa
rha mre phiho vwe asakiephana? O rha hoho
emu diodi vwe obaro re ovwa-an? 4 Dede na vwe
asakiephana we gbe yivwaro, E Zerubabel, eriyin
Qrovwohwo tare; yivwaro, E Joshua, omo ri Jeho-
zadak, re orheren rode na; yivwaro, ovwan ihwo
re oto na ejobi eriyin Qrovwohwo tare; ru iruo,
kidie me ve owe hero, eriyin Qrovwohwo re otuo-
fovwi na tare, 5 Kere ive re me ve ovwan; veri vwe
oke we vwo ne oto re ljipt rhe. Erhi me ¢ he ohri
re ovwan; wa dje osho-0. ¢ Kidie ene Qrovwohwo
re otuofovwi na tare: Cheko esievo, vwe omoke
kre emerha, ki mi che kpogho odjuvwu na kugbe
akpo na kugbe abadi na kugbe oto gyaya na; 7 ki
mi kpogho egborho na ejobi, rere a vwo ghwe efe
re egborho na ejobi rhe, ke me von uwevwi nana
ve erhuvwu eriyin Qrovwohwo re otuofovwi na
tare. 8 Idono efuanfon eme, oro je vwe ome, eri-
yin Qrovwohwo re otuofovwi na tare. ° Erhuvwu
re uwevwi na vwe ukuko na ko che yovwi no o
resosuQ, eriyin Qrovwohwo re otuofovwi na tare;
vwe evun re etine na ke me ke ovwan oyouvwe,
eriyin Qrovwohwo re otuofovwi na tare. © Vwe
ede uje gbe ene re emeranvwe rirhiri na, vwe
ukpe rive ri Darigs, ota re Qrovwohwo na da wan
oma ri Hegae re omraro rhe. 1 Ene Qrovwohwo re
otuofovwi na tare: No irheren na re ayen kpahe
phiho enano nana. 2 Q da diane ohwo ovo vwe
abo re ewu roye phare uvwo re eranvwe ofuan-
fon, o da vwe ikara te orhon re ewu roye, eye
ukodo, eye wain, eye ofigbo, eye oka re emuore
ofa, ko je rhoma fon ofa? Irheren na da kpahe
ne, Ejo ¥ Etiyin Hegae da ta, O da diane ohwo
ovo gbe egua fiki re obo ro vwo vwe oma te ori-
vwi 0 da rha vwe oma te enana, ko rhoma gbe
egua? Irheren na da kpahe, Ye o0 rhoma gbe egua.
14 Etiyin Hegae da ta, Otioye o epha ke ihwo

nana, ve egborho nana vwe obaro me, eriyin Qro-
vwohwo na tare: otioye o je epha ke iruo kiruo re
abo rayen; obo re ayen ze vwe etiyin na emu re
egua.

DECEMBER 11-17
EFE ROHE OTA RE OGHENE | ZEKARAYA 1-8
“Yonre Ewun re Ohwo ri Ju”

(Zekaraya 8:20-22) Ene Qrovwohwo re otuofo-
vwi tare: Ihwo je cha rhe, ekpuyovwi re ihwo re
irere buebu; 2t lhwo re orere ovo che bru orive ra,
ta ne, Jen ayan-ran esieyo ra yare eroesiri mie
Qrovwohwo, re a je guono Qrovwohwo re otuo-
fovwi na; me yanran. 2 lhwo buebu ve egborho
gangan cha rhe rhe guono Qrovwohwo re otuo-
fovwi na vwi Jerusalem, cha yare eroesiri mie
Orovwohwo.

wil4 11/15 27 eko. 14
“Asakiephana Ovwan ke lhwo re Oghene”

4 Emraro ive vwe oke awanre mraro royen phi-
yoto jovwo ne ihwo buebun cha vwomaba ihwo re
Jihova vwo ga vwe oke re oba na. Aizaya mra-
ro royen ne “lhwo buebu ke cha rhe, ayen me ta:
Yanrhe, e je kpo ugbenu re Qrovwohwo na, kpo
uwevwi re Qghene ri Jekop; rere o yono avwanre
idjerhe roye re avwanre nene ada roye; kidie evun ri
Zayon oye urhi che nurhe, ota re Qghene ko ne
Jerusalem rhe.” (Aiz. 2:2, 3) Vwe idjerhe vuovo na,
omraro Zekaraya je mraro phiyoto ne “lhwo buebu
ve egborho gangan cha rhe rhe guono Orovwohwo
re otuofovwi na vwi Jerusalem, cha yare eroesiri mie
Qrovwohwo.” O dje ayen kere “eshare ihwe” vwo
ne “egborho re ephere Kephere rhe” re cha yonron
ewun re ohwo re lIzrel re ewen vwe idjerhe re udje
tane: “Jen avwanre nene uwe, kidie me nyori ne
QOghene ve ovwan hero.”—Zek. 8:20-23.

(Zekaraya 8:23) Ene Qrovwohwo re otuofovwi
tare: Vwe ede yena eshare ihwe che ne egborho
re ephere Kephere rhe cha yonre ewun re ohwo
ri Ju, ta ne, Jen avwanre nene uwe, kidie me
nyori ne Qghene ve ovwan hero.

wl16.01 23 eko. 4

“Jen Avwanre Nene Uwe”

4 O da diane avwanre cha sa rien ede re ihwo ra
jereyo na eje rehe otorakpo na nonena-a, ke mavo
igode efa na se vwo “nene” ayen? Baibol na tare ne
“eshare ihwe” cha “yonre ewun re ohwo re Ju, ta ne,
Jen avwanre nene uwe, kidie me nyori ne Qghene ve
ovwan hero.” Ekpo re Baibol nana djunute ohwo
re Ju. Ekevuovo, “uwe” ve “ovwan,” djerephia ne ¢



ghwa dia ohwo ovo-o. Qtigyena, ohwo re Ju na
mudiaphiyo eko re ihwo ra jereyo na eje. Igegede ri
cheko na rien onana, ayen ji kuomakugbe ihwo nana
vwo ga Jihova. O rhe fo ne ayen rien ede re ihwo
nana ayen mi nene ayen ovuovo-o. Jesu yen Osun
avwanre, Baibol na vue avwanre ne gyen ovo yen e
nene.—Matiu 23:10.

w09 2/15 27 eko. 14
Ayen “Nene Omogode Na”

14 Jesu Kristi niro ne gyen yen a vwe ukecha ra vwo
ke iniovo royen na vwo ke. (Se Matiu 25:40.) Idje-
rhe vo yen ihwo ri vwo iphierophiyo re ayen vwo dia
otorakpo na bede se vwo bicha inigvo re Kristi ra
vwe ewen ofuanfon jereyo na? Idjerhe kiriguo yen
ayen vwo vwe ukecha ke ayen vwe aghwoghwo re
Uvie na. (Mat. 24:14; Jon 14:12) Dede ne ikpe na
VWO yanran na, ukeri re e ra jereyo na havwan, je
ukeri re igode efa na rhe buenphiyo. Qke re ihwo
ri vwo iphierophiyo ayen vwo dia otorakpo na de
vwobo vwe owian re oseri-ese na, je tobo ga kere
oghwoghwota re okieje siere egba rayen de muo,
koyen ayen biecha e ra jereyo na vwe orugba re iruo
re odigbo-egbe rayen. (Mat. 28:19, 20) Ebere ofa e
ji niso yen a vwo vwe ukecha phia womare itetoro
re avwanre vwe idjerhe sansan.

Hie Guono Efe Na

(Zekaraya 5:6-11) Me da ta, Didi emu ¢ iputuse?
O da ta, Onana ovwanvwon ro yan phia na. Q da
rha ta, Onana orukuruku vwe oto na ejobi. 7 Gbe
nighe, a kpare urhurho re isinika na no, aye ovo
tidia evun re iputuse na! 8 O da rha ta, Onana
Umwemwu. O de gere teyo evun re iputuse na, o
da reyo isinika ohoho na rhurhu unu roye. ? Eti-
yin me da kpare opharo me da mre, gbe nighere,
eya ive hero yan cha vwe obaro! Odju he ibekpe
rayen; ayen vwe ibekpe hoho ibekpe re ogomu-
goro, ayen kpare iputuse na kpenu ro he uvwre
re akpo ve odjuvwu. © Etiyin me da ta ke ama-
kashe ro nene uvwe ta ota na, Bovo ayen reyo
iputuse na ra vwo? O da ta ke vwe, Vwo kpo oto
ri Shina, ra vwo bon uwevwi ke; oke ra da rhuere
onana nu, ayen ke cha vwe oboto re ovwanvwon
na kpahe oto vwe oboyin.

wl17.10 25 eko. 18
Obore Aroemre re Zekaraya Djobote We

8 Vwoba, aroemre nana je nerhe ihwo re Ju karo-
phiyo ne ayen vwo oghwa re ayen vwo ga ega re
uyota. A cha sa vwe uphen ke umwemwu ne o
shoro ro ohri re ihwo re Qghene-e. Nonena, Jiho-
va si avwanre ro ukoko ofuanfon royen re. O dje
eguong ke avwanre, je sero re avwanre. E je avwan-

re davwengba vwo sero re ofuanfon re ukoko na. E
je avwanre kenoma ke obo re brare rere umwemwu
vwo je ukoko eruo.

(Zekaraya 6:1) Me da rhoma kpare opharo me
da mre, nighe ekpere ene de ne uvwre re igbenu
ive na rhe; igbenu na ke igbenu re erovwo.

wi17.10 27-28 eko. 7-8
Ekpere Ofovwin ve Erhu Ovie Cha Sero We

7 Vwe Baibol na, igbenu se mudiaphiyo usuon. Igbe-
nu re Zekaraya mrere na, hoho o re Daniel ji mre
vwe aroemre royen. Ugbenu gvo mudiaphiyo usuon
re te akpo te odjuvwu re Jihova ro cha dia bede
bede. Ugbenu ro cheko na de rhe mudiaphiyo Usuon
re Mesaya na re Jesu suen. (Dan. 2:35, 45) Rhan-
vwe ukpe re 1914 re Jesu vwo ton usuon phiyo, yen
igbenu ive nana vwo ruiruo ogheresan ro churobgo si
orugba re ohore Qghene vwe otorakpo na.

8 Die nerhe igbenu na dia igbenu re erovwo? Kirobo
re oro pha ghanghanre na, otioyen erovwo ji hepha.
Jihova tobo vue ihwo re lzrel ne ayen vwe erovwo
vwoba bon itabanako na, ukuko na a da je reyo vwo
bon uwevwin re ega rohe Jerusalem. (Eyan. 27:1-3;
1 lvie 7:13-16) Otioyena, igbenu ive re erovwo na,
nerhe a karophiyo obore usuon re Jihova kugbe Uvie
re Mesaya na yovwin te. Ayen cha ghwa ufuoma ve
ebruphiyo vwo rhe ihworakpo eje.

Isese re Baibol

(Zekaraya 8:14-23) Kidie ene Qrovwohwo re
otuofovwi tare: Qtiobo me je iroro umwemwu
kpahe owe, re ese re ovwan vwo kpare ovwe
ophu, mi ku iroro rherie-e Qrovwohwo re otuofo-
vwi tare, 15 otioye rhe me je iroro vwe ede nana
mi vwo ru Jerusalem ve uwevwi ri Juda yoyovwi;
wo dje osho-0. ¢ Enana he emu wo che ru: Wa ta
uyota ke ohwohwo, wo bru orhien re uyota ve o
re ufuoma vwe inurgoro re ovwan, 7 we roro iroro
umwemwu vwe udu re ovwan vwo kpahe Oro-
vwohwo-o, wo duvwu iyori re efia-an, kidie emu
nana ejobi tu vwe oma, Qrovwohwo taro. ® Ota
Orovwohwo re otuofovwi de bru uvwe rhe, ta ne
¥ Ene Qrovwohwo re otuofovwi tare: Owene owe-
vwe re echiro re emeranvwe rene, re fi oriyori, ve
orighwre, re te orihwe, cha dia vwe uwevwi ri
Juda oke re oghogho ve omavwerhe kugbe ore re
omavwerhe, otioye na gbe guono uyota ve ufuo-
ma. 2° Ene Orovwohwo re otuofovwi tare: lhwo
je cha rhe, ekpuyovwi re ihwo re irere buebu;
2t |hwo re orere ovo che bru orive ra, ta ne, Jen
ayan-ran esieyo ra yare eroesiri mie Qrovwoh-
wo, re a je guono Qrovwohwo re otuofovwi na;



me yanran. 22 |hwo buebu ve egborho gangan
cha rhe rhe guono Orovwohwo re otuofovwi na
vwi Jerusalem, cha yare eroesiri mie Qrovwoh-
wo. 2 Ene Qrovwohwo re otuofovwi tare: Vwe
ede yena eshare ihwe che ne egborho re ephere
Kephere rhe cha yonre ewun re ohwo ri Ju, ta ne,
Jen avwanre nene uwe, kidie me nyori ne Qghene
ve ovwan hero.

DECEMBER 18-24
EFE ROHE OTA RE OGHENE | ZEKARAYA 9-14
“Dia Evunre ‘lyara re Igbenu’ Na”

(Zekaraya 14:3, 4) Etiyin re Qrovwohwo ko yan
phia vwo so egborho yena kirobo ro honre vwe
ede re ofovwi na. 4 Vwe ede ye awo roye Kki
che mudia enu re Ugbenu re Oliv ro he obaro
onre vwi Jerusalem; Ugbenu re Oliv ko cha bere
ebere ive ne obaro onre re duvwu obuko onre ko
vwo iyara rode na; eriyin re abovo re Ugbenu na
ko bi kpo obohwere onre, ebere rive ke oborhe
onre.

wl3 2/15 19 eko. 10
Dia Evunre lyara re Ochonvwe re Jihova

10 QOke re ugbenu re udje na vwo bere ebere ive,
abovo kpo obohwere onre, ebere rive kpo oborhe
onre, awo re Jihova he enu re igbenu na. “lyara
rode” da vwomaphia vwe agada re Jihova. lyara re
udje nana mudiaphiyo ochonvwe ro ne odjuvwu rhe,
re idibo re Jihova cha wan oma royen mre usivwin
vwe oto re usuon re Jihova kugbe Uvie re Mesaya
na. Jihova che ruo rere ega re uyota vwo dia bede.
Qke vo yen ugbenu re oliv na vwo bere? Onana
phiare vwe oke ra vwo vwe Uvie re Mesaya na vwo
mu vwe oba re Qke re Igiye na vwe ukpe re 1914,
Qke vo yen ihwo re ga ega re uyota vwo ton edje
kpo iyara re udje na phiyg?

(Zekaraya 14:5) lyara re igbenu me ki gbe, kidie
iyara re igbenu ki te akako roye; wa cha dje kiro-
bo re ovwan djere vwe oke re oto vwo kpogho
vwe oke re Uzzaya vwo he ovie ri Juda. Etiyin
Orovwohwo Qghene ko cha rhe, Otu efuanfon na
ejobi ki tue nene rhe.

wl3 2/15 20 eko. 13
Dia Evunre lyara re Ochonvwe re Jihova

13 Avwanre de churumu Jihova, ji mudia gan vwe
ega royen, oyen ve Omo royen Jesu Kristi che ru
eke rayen, Qghene cha vwe uphen ke ohwo yere
oronvwon vuovo ne o ‘fru avwanre ne obo roye-en.’
(Jon 10:28, 29) Jihova muegbe ro vwo vwe ukecha
ke avwanre rere a sa vwo kerho ke kere Osun re

akpo ve odjuvwu, a me je dia oto re Uvie re Mesa-
ya na. Qghanre mamo a vwo dia evunre iyara re
ochonvwe na, kidie iyara re ochonvwe na cha vwe
ukecha ke egoghene re uyota, ma rho re ukpokpo-
gho rode na vwo siekere na.

(Zekaraya 14:6, 7) Vwe ede yena ekpahe ve
imicho [kugbe urhukpe, NW] gbe dia-a. 7 Oke rha
fobo she-e Qrovwohwo rienre ¢ dia uvo-o 0 je
dia aso-on kidie urhukpe cha dia vwe oke re
ovwonvwon.

(Zekaraya 14:12) Onana emiavwe re Qrovwohwo
che vwo hwe ihwo re vwe ofovwi so Jerusalem:
oma rayen che gbo ye ayen vwe awoQ rayen
mudia, ero rayen che gbo phihg evun ereuwe
rayen ji gbo vwe unu rayen.

(Zekaraya 14:15) Emiavwe kere emiavwe tiona-
na ko mu iyesi irhue, kamel, eketekete, kugbe
eranvwe ke eranvwe re he erhon yena.

wil3 2/15 20 eko. 15
Dia Evunre lyara re Ochonvwe re Jihova

15 Vwe ede ofovwin re Qghene na, die yen cha phia
ke ihwo rehe otafe re “iyara rode” re ochonvwe na?
“Urhukpe” re eroesiri re Qghene che lo mu aye-en.
Ohonre ro cha na che djobote “iyesi irhue, kamel,
eketekete, kugbe eranvwe ke eranvwe,” koyen
ekuakua re ofovwin re egborho na vwori. Ekua-
kua tigyena “gbe dia-a.” Jihova je cha reyo oga ve
“emiavwe” vwo ruiruo vwe ohonre na. Owene o dia
emiavwe re ugboma yere oka ofa, emiavwe na che
rhurhu unu re ivwighren re Qghene. Vwe ede yena,
“ero rayen che gbo . . . erevwe rayen ji gbo,” koyen
ivwighren na cha honre kere irhuero, ayen rha cha
sa ta eta re aroeyivwo ofa-a. (Zek. 14:6, 7, 12, 15)
O vwo ebere ovuovo re akpo nana, ro cha vrabo re
oghworo-0. Otuofovwin re cha ka ebere re Eshu vwe
ofovwin nana che bun mamo. (Evwo. 19:19-21) “Otu
re Qrovwohwo hweri vwe ede yena cha rien ne oba
re akpo ovo re te orive.”—Jer. 25:32, 33.

Hie Guono Efe Na

(Zekaraya 12:3) Vwe ede yena mi che ru Jeru-
salem oragha ohoho ke ihwo na ejobi; ihwo re
kpaero ejobi ke woma rayen brabra. Egborho na
ejobi ki che koko oma vwo suo.

w07 12/15 22-23 eko. 9-10
Orovwon re Duvwu Vwo so Owe se Yovwi-i

9 Aroemre re Zekaraya nerhe a rien kpobarophiyo,
oboresoro re ekuoto na vwo reyo vwoso Inenikristi
re uyota. Vwo oniso obore Zekaraya 12:3 tare: “Vwe
ede yena mi che ru Jerusalem oragha ohoho ke ihwo
na ejobi.” Jerusalem vo yen aroemre nana ta ota



kpahan na? Aroemre re Zekaraya kpahen Jerusalem
na, shekpahen “Jerusalem ro he obenu,” koyen Uvie
re odjuvwu re Inenikristi ra jereyo de che sun. (Hibru
12:22) Evo usun re ihwo nana re dia iriuku ri che
sun vwe Uvie re Mesaya na je he akpo na. Ayen ve
“igode efa” na rhe durhie ihwo ne ayen rhiaboreyo
Uvie re Oghene na oke je vwo hero na. (Jon 10:16;
Evwophia 11:15) Uruemu vo yen ihwo re egborho na
djephia kpahen edurhie nana? Oka re ukecha vo yen
Jihova vwo ke idibo rgyen nonena? E je avwan-
re guono ekpahanphiyo re eng nana vwe Zekaraya
uyovwin 12. Qyena cha vwe ukecha ke avwanre vwo
rien ne ‘0 vwo oronvwon vuovo re duvwu vwoQso’
idibo re Qghene ra jereyo ve igode efa na ro se yo-
vwi-in,

10 Zekaraya 12:3 djerephia ne irere na cha “woma ra-
yen brabra.” Mavo yen onana phia wan? Qghene
tare ne e ghwoghwo iyenren esiri re Uvie na. Iseri re
Jihova reyo owian nana ghanghanre. Ekevuovo, e
vwo ghwoghwo Uvie na kere oronvwon vuovo ro sa
ke ihworakpo iphierophiyo rhe dia “oragha ohoho”
ke egborho na. Ayen davwengba re ayen vwo kparo
ne oma womare ayen vwo gbe oyanghan phiyo iruo
re ihwo ri ghwoghwo ovue re Uvie na. Vwe onana re
ayen rue na, irere nana ri gbe oyanghan na “ke
woma rayen brabra.” A phopho ayen womare a vwo
vwe ayen kpoto vwo ne omaekparo rayen. Ayen che
se rhurhu unu re egoghene re uyota-a, re dia ihwo
re vwe ero oghanghanre vwo ni uphen re ayen vwo
ghwoghwo “iyenre esiri ri bede” re Uvie re Oghene
re Mesaya che sun na, kidie e che ghwoghwo ovue
na tavwen oba re akpo na ki te. (Evwophia 14:6)
Qke re ohwo ovo ro vwerote ihwo re mu phiyo uwo-
di ovo vwe Africa vwo mre obo re gboja ke idibo re
Jihova, o da ta: ‘Ovwan de ghworo oke re ovwan
kufia re ovwan vwo mue kpahan ihwo nana. Ayen
che wene ewen raye-en. Ayen che rhe buenphiyo.

(Zekaraya 12:7) Ephiokparobo ke uwevwi ri Juda
rere urinrin re uwevwi ri Devid ve urinrin re ihwo
ri Jerusalem vwo je rhuono o ri Juda.

w07 12/15 25 eko. 13
Orovwon re Duvwu Vwo so Owe se Yovwi-i

13 Se Zekaraya 12:7, 8. Vwe lzrel re awanre, itughe
eyen emu ovo re vwo vughe ekuoto na, okiovo isui-
gode kugbe eghwere yen dia evun rayen. Ivwighren
da kpare ofovwin rhe orere re Jerusalem, isuigode
kugbe eghwere re dia evunre utughe yen ka guono
ochonvwe. Ota na “uwevwi ri Juda” mudiaphiyo ne
ichekoto ra jereyo na he evunre aghwa ro rhiephiyo
ghwroro, o dia evunre orere ra gbogba riarie-e. Vwe-
vunre etiyin na, ayen fiudugbere chochon re Uvie re
Mesaya na. Esosuo, Jihova cha vwe “ephiokparobo

ke uvwevwi ri Juda” tavwen, kidie ayen yen Eshu cha
ka vwo so, tavwen o ke vwoso ihwo efa.

Isese re Baibol

(Zekaraya 12:1-14) Ota re OQrovwohwo kpahe
Izrel: Ene Qrovwohwo tare, ohwo ro ma enu ro
mama akpo na ro phi erhi phiho ohwo oma. 2 Ni-
ghere, mi muegbe mi vwo ru Jerusalem vwo dia
uko ro kpogho ke ihwo ejobi re yariere phiho; o
ji mu kpahe Juda ro vwo se ogodogo riarie Je-
rusalem. 3 Vwe ede yena mi che ru Jerusalem
oragha ohoho ke ihwo na ejobi; ihwo re kpaero
ejobi ke woma rayen brabra. Egborho na ejobi ki
che koko oma vwo suo. 4 Vwe ede yena, Oro-
vwohwo na tare, me cha vwe uguegue teye iyesi
kiyesi, me me rha vwe orhue mu ohwo ro gua.
Ekevuovo mi che rhie ero me phiho ke uwevwi ri
Juda, oke re me da vwe eruedije teyo iyesi kiyesi
re ihwo na nu. 3 Etiyin orua ri Juda ke cha ta ke
oma rayen, lhwo ri Jerusalem wan oma re Oro-
vwohwo re otuofovwi re QOghene rayen na, vwo
ogangan. ¢ Vwe ede yena ki mi ru orua ri Juda
hoho oche ro vwara vwe uherevie re erhanre,
hoho urhukpe ro la vwe ohri re ekrebe; ayen ke
guogho ihwo re yarie oborhe ve obohwere ejobi
phiho ye a je dia Jerusalem kirobo ro epha jovwo
Qrovwohwo. 7 ephiokparobo ke uwevwi ri Juda
rere urinrin re uwevwi ri Devid ve urinrin re ihwo
ri Jerusalem vwo je rhuono o ri Juda. & Vwe ede
yena Qrovwohwo ko cha vwe ekpofia ke ihwo ri
Jerusalem rere ihwo re ma vwiere vwe ohri rayen
vwo hoho Devid, re uwevwi ri Devid vwo hoho
QOghene, kere amakashe re Qrovwohwo vwe uyo-
vwi rayen. ° Je vwe ede yena ke me guono obo
me vwo ghworo egborho ejobi ri mu kpahe Jeru-
salem. ® Ke me vwe erhi re arodovwe ve o re ore
ke uwevwi ri Devid ve ihwo re dia Jerusalem,
otigye re, oke re ayen de ni ¢ re ayen duvwuru
na, ayen ki che muoma phiho ke, kirobo re ohwo
muoma phiho ke omo ovo roye, ro da vie gangan
ke, kirobo re ohwo vie omokpako. * Omemuoho
vwi Jerusalem vwe ede yena ko hoho oma re mu
phiho ke Hadadrimmon vwe uphephe ri Megiddo.
12 Oto che muomaho, ekru ovuovo ke oma roye;
ekru re uwevwi ri Devid ke oma roye, te eya rayen
ke oma rayen; ekru re uwevwi ri Netan ke oma
roye, te eya rayen ke oma rayen; 3 ekru re uwe-
vwi ri Livae ke oma roye, te eya rayen ke oma
rayen; ekru re ihwo re Shime ke oma roye, te eya
rayen ke oma rayen; ¥ Kugbe ekru ri cheko ejo-
bi, ovuo roye, te eya rayen ke oma rayen.



DECEMBER 25-31
EFE ROHE OTA RE OGHENE | MALAKAE 1-4
“Oronvwe Wen Vwerhen Jihova Oma?”

(Malakae 2:13, 14) Ona koye wo rhoma ru. Wo
da vie ku enu re agbada re Qrovwohwo na, ve
oma ebere kugbe enuebro fikiridie o gbe vwe
evun esiri reyo ekpevwe re ovwa-an. ¥ Wo da no
ne, Die soro o vwo je reyo? Fikiridie Qrovwohwo
na oseri re opho re wo ve aye wen re oke-emo
rere, aye yena wo de gbe ofanrhie rhurho dede
na oye otu wen kugbe aye re opho wen.

jd 125-126 eko. 4-5
Toroba Akpeyeren re Orua ro Vwerhe Qghene Oma

4 Vwe oke re Malakae, vwe egbukpe ujorin riyorin a
ke rhe mre oke re avwanre na, ihwo re Ju vwo eku-
ruemu ra vwo fan oronvwe. Malakae da vue ayen:
“Qrovwohwo na oseri re opho re wo ve aye wen re
oke-emo rere, aye yena wo de gbe ofanrhie rhurho.”
Kidie ne eshare na gbe ofanrhien rhurhu eya rayen,
agbada re Jihova da rhe von ve ovie re eya re
gbe ofanrhien rhurhu, “oma ebere kugbe enuebro.”
Je irheren umwemwu na rhonvwephiyo orharhe re
uruemu yena!—Malakae 2:13, 14.

5 Ero vo yen Jihova vwo ni orharhe re uruemu nana
kpahen oronvwe vwe ede re Malakae? Malakae de si:
“Aye re siobo ne na tu vwe oma. Eriyin Qrovwohwo
Oghene re Izrel tare.” O je kanrunumuo ne Jihova fji
rhi wene-e.” (Malakae 2:16; 3:6) Vwo mre ekpo na?
Vwe obuko, Qghene vwo utuoma kpahen oronvwe
efan. (Jenesis 2:18, 24) O vwo utuoma kpahon vwe
oke re Malakae. O ji vwo utuoma kpahon nonena.
Ihwo evo sa fan orgnvwe rayen kidie orive rayen se
ru odavwe rayen ke aye-en. Dede ne ubiudu rayen
vonre ve ophienvwe, Jihova hie ubiudu na. (Jerima-
ya 17:9, 10) O rien kpahen ophievwe rohe ubiudu na
ro mu ohwo vwo fan oronvwe, ekevuovo, ohwo sa
phien oma royen ro vwo tane omamo re iroro yen
mu ro vwo fan orgnvwe na. Vwore uyota, “emu na
ejobi rhie phiho ghwroro ke ohwo re avwanre ve oye
gbe yere kuegbe na."—Hibru 4:13.

(Malakae 2:15, 16) O dia Qghene ovuovo na ro
ma avwanre na oye je vwe erhi re arho na yonron
avwanre-e? kidie 0 guonore? Omamo ekpevwe re
uyota. Gba kene oma wen, rere ohwo kohwo vwo
je ofanrhien e gbe rhurhu aye re oke-emo roye.
16 Kidie aye re siobo ne na tu vwe oma. Eriyin
Orovwohwo Qghene re Izrel tare, re vwe ozighi e
gbe chobie amwa, eriyin Orovwohwo re otuofo-
vwi na tare. Vwe otioye na gba kene oma wen wo
gbi gbe ofanrhie-en.

w02 5/1 18 eko. 19
Jihova Vwo Utuoma Kpahen Oronvwe Efan

19 Ekevuovo, Malakae djerephia ne o vwo eshare evo
re fan oronvwe raye-en. Ayen ‘vwo ewen ofuanfon
re Qghene vwe oma rayen.” (Owo 15) Oma vwerhen
avwanre ne ukoko re QOghene nonena vwo eshare
buebun otigyen ri ‘brogho phiyo eya rayen oma.
(1 Pita 3:7) Ayen vwe ugbobo yere eta vwo hwe
eya raye-en, ayen nokpen re ehware ra ghemre-e,
ayen frefre nene eya efa yere ni ihoho re ihwo re
banphiyo-0. Ukoko re Jihova ji vwo eya buebun re
fuevun, ri churu mu Qghene, je yonron irhi royen.
Eshare ve eya tigyena rien obore Qghene vwo utuo-
ma kpahen, otigyena, ke ayen kenoma ke iruemu
tioyena. Dia kere ayen okieje, re wo ‘muogho ke
Qghene kere osun’ rere wo sa vwo mre ebruphiyo re
ewen ofuanfon royen.—Iruo Re lyinkon Na 5:29.

Hie Guono Efe Na

(Malakae 1:10) E manike a sa mre ohwo ovo vwe
ohri re ovwan na ro kanre eche na, rere we vwo je
erhanre ogbarogba ekoko phiho agbada me na.
Ivun re ovwan gbe vwerhovwe-g, eriyin Qrovwo-
hwo re otuofovwi na tare, me cha reyo ekpevwe
re ovwan na-a.

w07 12/15 27 eko. 1
Odjekoko re Obe re Malachi

1:10. Jihova vwo omavwerhovwen kpahen izobo re
irheren, ra hwosa ke tavwen e ki ru iruo otete kere
a vwo kanre eche yere vwo koko erhanre re agba-
da na phiyo-0. O ghanre mamo re eguono vwo
ke Oghene ve irive re avwanre vwo dia obo ri mu
avwanre vwo ga ega, o dia fikire igho yere erere
romobo-o!—Matiu 22:37-39; 2 Korent 11:7.

(Malakae 3:1) Nighe, mi ji ikon me ro ra rhuere
idjerhe herhe ovwe, Qrovwohwo re ovwan guono
na cha rhe uwevwi roye kpregede; oyinko re opho
na ro vwerhe ovwan oma na, nighe, o ro cha, eri-
yin Qrovwohwo re otuofovwi na tare.

wil3 7/15 10-11 eko. 5-6
“Nighe, Me ve Ovwan Hero Vwe Qke Ejobi”

5 lkpe uriorin buebun tavwen Jesu ki kpe ite re
oka ve odi na, Jihova mu omraro Malakae vwo ta
ota kpahen obore Jesu kpe ite royen na phiyoto.
(Se Malakae 3:1-4.) Jon ro bru ihwo phiyame yen
‘ikon ro rhuere idjerhe na’ phiyo. (Mat. 11:10, 11) O
vwo rhe vwe ukpe re 29 C.E., je oke re edjeguon re
orere re lIzrel sikerire. Jesu yen ikon rive. Abo ive yen
0 ru uwevwin re ega rohe Jerusalem fon, esosuo,
vwe otonphiyo re aghwoghwo royen, ¢ re ive da
rha dia oba re aghwoghwo royen. (Mat. 21:12, 13;



Jon 2:14-17) Koyen iruo re orufon re Jesu reyo oke
evo.

6 QO rho yen orugba rode re aroemre re Mala-
kae na? Vwe ikpe evo tavwen a ke mre ukpe re
1914, C. T. Russell ve irive royen de ruiruo ro hoho
o re Jon ro bru ihwo phiyame. Iruo oghanghanre
yena churobo si a vwo rhoma vwe uyota re Baibol
vwo mue. Emo-uyono re Baibol na yono obore izo-
bo re otanhirhe re Kristi na mudiaphiyo, ayen nerhe
a rien ne uyono re eterhe re erharen na efian, ayen
ji ghwoghwo echa re oba re Qke re Igiye na. Dede-
na, o ji vwo eko re ega sansan ri se oma rayen inene
re Kristi. Qtigyena, o vwo ono oghanghanre ovo ro
guono ekpahonphiyo: Amono yen odi vwe usun re
eko yena? A vwo kpahenphiyo ono yena, Jesu da ton
efuenren re uwevwin re ega re ewen na phiyo vwe
ukpe re 1914. Iruo re efuenren ve orufon yena reyo
oke evo, koyen vwo ne ukpe re 1914 re te otonphiyo
re ukpe re 1919.

Isese re Baibol

(Malakae 1:1-10) Ena eta re epha re Qrovwohwo
ri Malakae bo ke Izrel. 2 Mevwe re guono owe, eri-
yin Qrovwohwo tare. Ekevuovo wo tare ne, Mavo
WO guono avwanre te? Iso dia oniovo ri Jekop?
eriyin Qrovwohwo tare. Dede na ye me guono
Jekop, 3 ekevuovo Iso tu vwe oma; me guogho
orho roye ro obo ugbenu na mi de je uku roye
vwo vwo ke erha re aton. 4 Idom da ta ne, a
guogho avwanre ekevuovo avwanre cha bon edia
ro guoghore na ejobi, Qrovwohwo re otuofovwi
na tare ne, Ayen che ghine bon, ekevuovo mi che
kporo kuoto, besie re ihwo vwo mu ode ke ayen
ne orho re iruimwemwu, ihwo re Qrovwohwo mu
kpahe bede. 5 Ero wen cha mre onana, wo me rhe
ta ne, Qrovwohwo na ghine Rho, vre ughwru re
Izrel. 8 Omo mu ogho ke ¢se roye, odibo mi rhe
mu ogho ke onini roye. Me da dia ose, ke ogho
me rho? me da rha dia onini; ke oshoedje me
rho? eriyin Qrovwohwo re ogba re ofovwi na ta
ke we, E irheren, re je ode me fia na? Wo ro ta
ne, idjerhe vo ma vwo je ode wen fia? 7 Wa vwe
emu re egua ze izobo vwe enu re agbada me. Ye
ovwan ta ne, idjerhe vo me vwo gbe egua? Yi we
roro ne a cha vwe imeje re Qrovwohwo na je ode.
8 Oke re ovwan da vwe eranvwe ro rhuero vwo ze
izobo ye, oye na rha dia oruchg-0? Ke ovwan da
rha vwe eranvwe ro mwa Qga eye oro bru obo
eye asan ofa vwo ze izobo, gye na rha je dia
ogbeku-u? Gba vwe emu otioye na ru ese ke
osun re ovwan; ko ghogho ne we ru gye ese,
gbene ke o yere ovwan? eriyin Qrovwohwo tare.

mwbrl17.12-UR

® Asakiephana gba guono aroesiri re Qghene,
rere o ni arodovwe re avwanre. Qrovwohwo na
tare ne, Wa da vwe emu otigye yonron obo rhe
ko ni arodovwe re ovwan we roro? eriyin Qrovwo-
hwo re otuofovwi na tare. ¥ E manike a sa mre
ohwo ovo vwe ohri re ovwan na ro kanre eche na,
rere we vwo je erhanre ogbarogba ekoko phiho
agbada me na. lvun re ovwan gbe vwerhovwe-g,
eriyin Qrovwohwo re otuofovwi na tare, me cha
reyo ekpevwe re ovwan na-a.



